
Sharade Nrityatu Mama Vadane

ஶாரதே³ ந்ரு’த்யது மம வத³நே

ஶாரதே³, கா³நவிஶாரதே³ ! விலஸது ப⁴வதீ மாநஸஸத³நே ।
ஸம்ஸ்க்ரு’தபா⁴ஷாபூ⁴ஷிதவேஷா ந்ரு’த்யது நித்யம் மம வத³நே ॥
ரு’ஷிமுநிக³தி³தாநி வேத³புராணாநி தா³ர்ஶநிகாநாம் விவித⁴மதாநி ।
கவிவரரசிதாநி காவ்யநாட்யாதீ³நி ப⁴வந்து பா⁴ரதி ப⁴வதா³ப⁴ரணாநி ॥
வீணாநிநாத³இவ நாத³மயீ வாணீ ப்ரப⁴வது கண்டே² ப⁴வதீ த³யயா ।
ஜக³த³கி²லம் நயது நாத³விலீநம் ஶாந்திமயம் ப⁴வது மநுகுலஹ்ரு’த³யம் ॥

—கு³ண்ட்³மி க³ணபய்யஹோள்ள:

